Vreuger of huuj?

Es Ich goa zitte leaze of sjrieve,
Doeén ich dat mit euévergave en gedriejve,
Ich sjrieef ueéver alles wat mich raakt,
Of went "t boeétendorps arges kraakt,
Ich sjrieef ueéver gebueértenisse va huuj,
Of ueéver vreuger,oog dat interesseert vueel luuj,
Ze venge 't fijn es ze get leaze ueever dea ouwe tiejd, ,
Want soms zint ze ée sjtokske oeét dea puzzel kwiejt,
Alles wat me vreuger in "t képke opsjloan doog,
En doa joare niks miej ueéver hoeért of zoog,
Bringt de heemkunde weer boave water,
De dialektgroep sjrift doa dan vreueg of later,
Gedichskes ueéver diej ze eé paar kiejr per joar
In de Bieb of Nonke Buujske vueérdrage,
Komt ins loeestere, de koffie sjteet kloar.

